
2012 ukiumoortumik paasissutissat 

ILINNIARFIIT PIGINNAANNGORTITSISARTUT 

Kalaallit Nunaanni ilinniartitaanerup aaqqissuussaanerani siunertaavoq, 

inuusuttut ilinniartitaanissaat, siunissami sulinissamut 

tunngaviliisussamik, imminut inuttut ineriartornermik aammalu 

inuiaqatigiit tassanilu ineriartornermut paasinninnissaq. 

 

1981-mi Namminersornerullutik Oqartussat Inuussutissarsiutinut 

ilinniartitaanernik tigusimmata naalakkersuinikkut aalajangerneqarpoq 

inuussutissarsiutinut tunngaviusumik ilinniarnerit tamarmik 

sapinngisamik Kalaallit Nunaanni ingerlanneqassasut.  

 

1980-ikkut ingerlanerini inuussutissarsiutini pingaarnerni ilinniarfiit 

nuunneqarput. Ilinniarnermi sungiusarnerit atuagarsornerillu Kalaallit 

Nunaanni maanna ingerlanneqarput.  

 

Qaqortumi, Narsami, Paamiuni, Nuummi, Sisimiuni Ilulissanilu qitiusunik 

ilinniarfeqarpoq aammalu sinerissami arlalinnik nunap immikkoortuini 

ilinniarfeqarluni. 

 

Ilinniartitaanerit arlaqartut Kalaallit Nunaata avataani suli 

ingerlanneqartarput. Tamanna inuussutissarsiutinut ilinniartitaanernut 

ataasiakkaanut aamma ilinniarfinni sivikinnerusumik sivisunerusumillu 

ingerlaqqiffiusuni atuuppoq. 

 

Ilinniartoq ilinniarfissamini inuussutissarsiutinut tunngaviusumik 

ilinniarfimmi aallartissinnaajumalluni suliffeqarfimmik ilinniarfissaminik 

isumaqatigiissuteqassaaq. Tunngaviusumik ilinniarnerit amerlanersaat 

ilinniarnertut nikerartutut ingerlanneqartarput, ilinniartoq qitiusumik 

ilinniarfinni atuagarsorluni sungiusaatigalugulu sulinermi nikerartarluni. 

Niuernermi allaffissornermilu ukiuni marlunni siullerni ilinniartitsineq 

niuernermut ilinniarfinni aamma nunap immikkoortuini ilinniarfinni 

ingerlanneqartarpoq. 

 

Aammattaaq pikkorissartitsinernut tunngasuni ineriartortoqarpoq, 

qitiusumik ilinniarfiit inuussutissarsiutinut ilinniaqqinnernik 

annertunerusumik ingerlatsisalermata, pikkorissartitsinernut 

ataasiakkaanut aammalu immikkoortortalersukkanut 

qaffakkiartuaartumik ilinniartitsinernut, piginnaalersitsisumik 

pikkorissartitsinernut assersuutigalugu qaartiterisartutut aammalu 

entreprenøritut ilinniarnerit, kiisalu Alloriarneq (allaffimmiut 

ilinniaqqiffiat).  

 

 

 



ILINNIARFIIT 

Inuussutissarsiutinut ilinniartitaanerit Suliffeqarnermut 

Inuussutissarsiutinullu Ilinniartitaanermut Naalakkersuisoqarfiup 

suliassaqarfiata ataaniipput. Peqqinnissamulli tunngasumik 

ilinniartitaanerit 1992-mit Peqqissutsimut Avatangiisinullu 

Naalakkersuisoqarfimmut inissinneqarput, politiitut ilinniartitaaneq politiit 

pisortaata akisussaaffiatut inissisimalluni. 

 

Kulturimut ilinniartitaanermullu ataatsimiititaliaq Inatsisartut ataani 

pilersinneqarsimavoq, ilaatigut sulianik inuussutissarsiutinut 

ilinniartitaanermut tunngasunik suliaqartoq.  

 

Naalakkersuisunut siunnersuisuusartussatut aamma pilersinneqarput 

Ilinniartitaanermut Siunnersuisoqatigiit kiisalu 

Piginnaanngorsaqqinnermut Siunnersuisoqatigiit. 

Piginnaanngorsaqqinnermut Siunnersuisoqatigiit siunertaat tassaavoq 

inuussutissarsiutinut ilinniartitaanermut piginnaanngorsaqqinneq pillugu 

Naalakkersuisunut siunnersuinissaq kiisalu suliffeqarnermut aamma 

inuussutissarsiutinut ilinniartitaanermut tunngasuni suliniutit 

ataqatigiissarnerulernissaat. 

 

Qitiusumik ilinniarfiit forstanderimit aqunneqarput. Atuarfinnut atatillugu 

qitiusumik ilinniartitaanermut ataatsimiititaliaqarpoq, ilinniarnerit 

naammaginartumik qaffasissuseqarnissaat nakkutigalugit 

qularnaartussaallugit. Qitiusumik Ilinniartitaanermut Ataatsimiititaliaq 

suliamik ilisimasaqarfiusutut qullersaavoq. 

 

Suliffeqarneq pillugu iluarsartuusseqqinnerup kingunerisaanik kommunit 

2006-mi ilitsersuisarfiit Piareersarfinnik taaneqartartut pilersippaat.  

 

Piareersarfeqarnerup siunertaraa suliffissaaleqisut imaluunniit 

ilinniagaqarniartut ilinniagaqalernissamut imaluunniit suliffeqarnikkut 

pimoorussillutik peqataalersinnissaannut piareersarnissaat.  

 

Piareersarfiit pillugit paasisaqarnerorusukkuit nittartagaq una 

takusinnaavat: www.nanoq.gl  

  

Inuussutissarsiutinut tunngaviusumik ilinniartitaanerit tassaapput 

sanaartornermut saviminilerinermullu tunngasut, niuerneq 

allaffissornermillu ilinniarneq, inuussutissalerineq, isumaginninneq 

peqqinnissarlu, ilusilersuinermut tunngaviusumik ilinniarnerit, 

sullissinernut tunngasumik ilinniarnerit kiisalu innaallagisserinermik 

tunngaviusumik ilinniarnerit. Ilinniarnerit assigiinngitsunik 

sivisussuseqarput ilinniarnerup suunera apeqqutaalluni. 

 

Ilinniarfiit ingerlaqqiffiusut pinngortitamik ilisimatusarnermik, inuiaqatigiit 

pillugit ilisimatusarnermik kiisalu silaqassutsikkit pilersitanik 

ilisimatusarnermik tunngaveqartuupput sivikinnerusumik 

sivisunerusumilluunniit ilinniarfiullutik taakku saniatigut ilinniarfiit 

ingerlariaqqiffiusut suliffeqarfinnut aaliangersimanerusumik 

ilinniarfiupput. Ilinniarfiit ingerlaqqiffiusut ilaat Kalaallit Nunaanni 

ilinniarneqarsinnaanngillat, ilinniarfiit ilaat taamaallaat Danmarkimi 

imaluunniit nunani allani ilinniarneqarsinnaapput. Takussutissiami 1-mi 

http://www.nanoq.gl/


Kalaallit Nunaanni ilinniarfiit taakkulu sunik ilinniakkanik 

neqerooruteqarnersut takutinneqarput. 

 

Takussutissaq 1 

Kalaallit Nunaanni Inuussutissarsiutinut ilinniarfiit 

 

Saviminilerinermik Ilinniarfik, Nuuk 

Tassani ilinniartinneqartarput ilaatigut saffiuut, motoorilerisut, 

svejserisut, nunalerutinik iluarsaasartut, usisaatinik iluarsaasartut, 

nunakkut angallassissutinik iluarsaasartut, biilinik iluarsaasartut, 

cykelmekanikerit, timmisartunik iluarsaasartut, marinemotor aamma 

snescooter mekanikerit, innaallagisserisut, IT-ikiortit, datafagteknikerit, 

radio-tv-fagteknikerit, elektronikfagteknikerit, automekanikerit, allaffinni 

atortulerisut, elektrofagteknikerit, film aamma tv produktionsteknikerit 

assistentillu, quersualerisut assartuisullu, nussugassalerisut, quersuarmi 

ikiortit aamma assartugaserisut.  

Saffiuunut, automekanikerinut, maskinteknik, umiarsuarmi teknik, 

køleteknik, elteknik aamma automamekanikinut 

pikkorissartitsisoqarlunilu ilinniartitsisoqaqqittarpoq. 

Saviminilerinermik Ilinniarfik pillugu paasisaqarnerorusukkuit nittartagaq 

una takusinnaavat: www.jernmetalskole.gl  

 

Sanaartornermik Ilinniarfik, Sisimiut 

tassunga ilanngullugu Teknikikkut ilinniarnertuunngortoorniarfik 

Tassani ilinniartinneqartarput ilaatigut sanasut/pequsiortut, ruujorilerisut, 

illunik qalipaasartut aamma qaartiterisut entreprenørillu. 

Ukununnga pikkorissaasoqartarpoq: toqqavissanut kuutsiviliorneq, 

qalialiorneq, teknik atorlugu ussissaaneq, kiassaatinik uuliatortulerineq, 

paaviaaneq, glasfiberiliineq aamma umiatsianik aserfallatsaaliineq. 

Sanaartornermik Ilinniarfik pillugu paasisaqarnerorusukkuit nittartagaq 

una takusinnaavat: www.sanilin.gl  

 

Niuernermik Ilinniarfik, Nuuk aamma Qaqortoq 

Tassani ilinniartinneqartarput ilaatigut niuernerup allaffissornerup iluani 

assistentit, HHX, akademikerisut ilinniarnerit, nunani tamalaani niuerneq 

nittarsaanerlu, Aningaasanik nukissanillu aqutsineq, Aningaasaqarnermik 

Siunnersuineq, IT-mik aqutsineq, inatsisinut tunngasunik suliaqarneq, 

Serviceøkonom I takornariaqarnermik immikkut sammisaqartoq, 

aningaasarsiorneq aamma ilitsersuisut. 

Niuertarfinni allaffinnilu sulisunut ilinniaqqinnerit aamma 

akademimerkonomitut pikkorissarnerit kiisalu sulianik sammisunik 

arlalinnik pikkorissaasoqartarpoq. 

Niuernermik Ilinniarfiit pillugit paasisaqarnerorusukkuit nittartakkat uku 

takusinnaavatit: www.ninuuk.gl aamma www.niqaq.gl  

 

Inuussutissalerinermik Ilinniarfik INUILI, Narsaq 

Tassani ilinniartinneqartarput ilaatigut igasut, saqisut, 

saaffiginnittarfimmiut, nersutinik toqoraavimmi sulisut, iffiortut, 

iggavimmi ikiortit, cafeteriami kantiinamilu ikiortit aamma akunnittarfinni 

takornariartitsinermilu ikiortit. 

Inuussutissalerinerup iluani nalinginnaasumik inuussutissalerinermik, 

nioqqutissiornermik avatangiisillu pillugit ilinniaqqinnerit 

neqeroorutigineqartarput. 

Inuili pillugu paasisaqarnerorusukkuit nittartagaq una takusinnaavat: 

www.inuili.com   

http://www.jernmetalskole.gl/
http://www.sanilin.gl/
http://www.ninuuk.gl/
http://www.niqaq.gl/
http://www.inuili.com/


 

Imarsiornermik Ilinniarfik, Paamiut 

Tassani ilinniartinneqartarput ilaatigut aalisariutini naalagaassat 1. 

aamma 3. grad kiisalu kystskipperit. 

Imarsiortunut naalagassatullu ilinniarsimasunut arlalinnik 

ilinniartitsisoqaqqittarpoq kiisalu nuannaariutinik angallataatilinnut 

yacktskipperinullu atuartitsisoqarluni misilitsitsisoqartarluni. 

Imarsiornermik Ilinniarfik pillugu paasisaqarnerorusukkuit nittartagaq 

una takusinnaavat: www.imarsiornermik.gl  

 

Umiarsuarnik isumaginninnermik ilinniartitaanerit Royal Arctic 

Line A/S aamma Århus 

Eksportakademi imaluunniit Vejle Handelskole suleqatigalugit, 

Kalaallit Nunaat, Danmark  

Tassani ilinniartinneqartarput ilaatigut Shippinngimik ilinniarneq, 

Akademimerkonomit, Allaffimmiut, IT-Support, Nunalerutinik 

iluarsaasartut, Quersualerisut assartuisartullu, Saffiuut, Assartugalerisut, 

Skibsofficerit, Skibsmekanikerit aamma Umiarsuarni igasut. 

 

Perorsaanermik Ilinniarfik, Ilulissat 

Tassani ilinniartinneqartarput ilaatigut Perorsaasut, Socialassistentit 

aamma Isumaginninnermi ikiortit. Perorsaanerup allallu 

isumaginninnermi perorsaanerup iluani sulisunut allanut 

ilinniartitseqqinnerit neqeroorutigineqartarput. 

Perorsaanermik Ilinniarfik pillugu paasisaqarnerorusukkuit nittartagaq 

una takusinnaavat: www.pi.sps.gl  

 

Peqqissaanermik Ilinniarfik, Nuuk 

Tassani ilinniartinneqartarput ilaatigut Peqqissaasut, Peqqissaanermik 

suliaqartut, Peqqinnissamut assistentit, Peqqinnissamut ikiortit aamma 

Portørit annaassiniartartut. 

Paaqqutarinninnerup iluani sulisunik ilinniartitseqqinnerit 

neqeroorutigineqartarput. 

Peqqissaanermik Ilinniarfik pillugu paasisaqarnerorusukkuit nittartagaq 

una takusinnaavat: www.pi.gl  

 

Oqaatsinik Pikkorissarfik, Sisimiut 

Tassani ilinniartinneqartarput oqalutsit nuterisullu. 

Namminersortunut suliffeqarfinnullu oqaatsitigut pikkorissarnerit 

oqaatsitigullu atuartitsinerit neqeroorutigineqartarput. 

Oqaatsinik Pikkorissarfik pillugu paasisaqarnerorusukkuit nittartagaq una 

takusinnaavat: www.oqaatsit.gl  

 

Eqqumiitsuliornermik Ilinniarfik, Nuuk 

Assilialiornermut ilinniarfinni, eqqumiitsuliornermi ilinniarfissuarni, 

atisanik ilusilersuinermut ilinniarfinni assigisaannilu ilinniartutut 

ingerlaqqinnissamut aningaasatigut tapiiffigineqarnissamik 

qinnuteqarnissamut pisariaqarpoq. 

 

Politiit Ilinniarfiat, Nuuk 

Tassani politiit ilinniartinneqartarput. 

Politiinik ilinniartitseqqinnerit neqeroorutigineqartarput. 

Politiit Ilinniarfiat pillugu paasisaqarnerorusukkuit nittartagaq una 

takusinnaavat: www.politi.gl/psk  

 

http://www.imarsiornermik.gl/
http://www.pi.sps.gl/
http://www.pi.gl/
http://www.oqaatsit.gl/
http://www.politi.gl/psk


Upernaviarsummi Nunalerinermik Ilinniarfik, Qaqortoq 

Savaatilissatut, tunisassiornissamut gartneritut aamma naatitsivinni 

gartneritut ilinniartitaanerit ingerlanneqarput. 

Upernaviarsummi Nunalerinermik Ilinniarfik pillugu 

paasisaqarnerorusukkuit nittartagaq una takusinnaavat: 

www.nunalerineq.gl  

 

Ilisimatusarfik, Nuuk 

Ilisimatusarfimmi ilinniartitaanerit uku neqeroorutigineqarput 

Ingerlatsinermik ilisimatusarfik, Oqaluttuarisaaneq, Tusagassiorneq, 

Inuiaat piorsarsimassusaasalu oqaluttuarisaanerat, 

Ilinniartitsisunngorniarneq, Inuiaqatigiilerineq, Inunnik isumaginnittut, 

Oqaatsit, Atuakkialerineq Tusagassiutillu aamma 

Peqqissaasunngorniarneq. 

Ilisimatusarfik pillugu paasisaqarnerorusukkuit nittartagaq una 

takusinnaavat: www.ilimmarfik.gl  

 

Ilinniarfissuaq, Nuuk 

Tassani ilinniartitsisut ilinniartinneqartarput. 

Ilinniarfissuaq pillugu paasisaqarnerorusukkuit nittartagaq unga 

takusinnaavat: www.ilinniarfissuaq.gl  

 

ARTEK Issittumi Ingeniøri, Sisimiut aamma Lyngby 

Issittumi teknologi immikkut sammillugu ingeniøritut ilinniarfik. 

Issittumi pissutsit pillugit pikkorissarnerit isumasioqatigiinnerillu 

ingerlanneqartarput. 

Issittumi Ingeniøritut ilinniarfik, ARTEK, pillugu paasisaqarnerorusukkuit 

nittartagaq unga takusinnaavat: www.sanilin.gl  

Ilinniartitaaneq pillugu paasissutissat  

Internetikkut nittartakkami SUNNGU-mi ilinniartitaaneq pillugu 

paasissutissat pissarsiarineqarsinnaapput. Sammisat makku pillugit 

paasissutissat tassani nassaarineqarsinnaapput:  

• Ilinniagaqarniarluni qinnuteqarneq  

• Ilinniagaqarnersiutit  

• Kalaallit Nunaanni ilinniartitaanermut akueritinneq  

• Danmarkimi ilinniartitaanermut akueritinneq  

• Kalaallit Nunaata Danmarkillu avataani ilinniagaqarniarluni periarfissat  

• Tunniussiffissatut killissarititat, akissuteqarfissatut nalunaarfissarititat 

il.il.  

• Qinnuteqarnissamut immersuiffissat ilitsersuutillu qarasaasiakkut 

aaneqarsinnaasut  

• Kalaallit Nunaanni ilinniarfiusinnaasut nalunaarsorsimaffiat  

• Danmarkimi ilinniarfiusinnaasut nalunaarsorsimaffiat 

 

Nittartagaq takuneqarsinnaasoq 

Nittartakkami uani qulaani pineqartut sukumiinerusumik takukkit: 

www.sunngu.gl  

 

http://www.nunalerineq.gl/
http://www.ilimmarfik.gl/
http://www.ilinniarfissuaq.gl/
http://www.sanilin.gl/
http://www.sunngu.gl/


Ilinniartut kattuffii  

Kalaallit Ilinniagaqartut Kattuffiat (KIK) peqatigiiffiuvoq. Danmarkimi 

ilinniagaqartut kattuffimmi Avalammi peqatigiiffeqarput. 

 

Danmarkimut Ilinniagaqartut peqatigiiffii kattuffittut ingerlapput, 

ilaatigullu peqatigiiffiup Kalaallit Nunaanni Namminersorlutik 

Oqartussanut attaveqarneq isumagisarpaa, ilaatigut ilinniagaqarnersiutit 

allanngussatillugit imaluunniit allatigut immikkut tapiissutissanik 

allannguuteqassatillugu isumaqatigiinniussisartuulluni. 

 

Nittartakkat takuneqarsinnaasut 

KIK aamma Avalak pillugit sukumiinerusumik paasisaqarusukkuit 

nittartakkat uku takukkit: www.kik.gl aamma www.avalak.gl   

ILINNIARFINNI PIGINNAANNGORTITSISARTUNI 

INERIARTORNEQ  

 

Periuseq takussutissiallu nutaat pitsaanerusut  

Kalaallit Nunaanni Naatsorsueqqissaartarfik 

Ilinniagaqarnersiuteqartitsivimmit Ilinniartitaanermut 

Ilisimatusarnermullu Naalakkuersuisoqarfiup (IIN) ataani inissisimasumit, 

ilinniagaqarnersiutit pillugit kisitsisinik paasissutissanik pisarpoq. Kisitsisit 

pineqartartut tassaapput Kalaallit Nunaanni imaluunniit Kalaallit Nunaata 

avataani ilinniartitaanerni piginnaanngortitsisartuni ilinniartuni 

ilinniagaqarnermusisartunik paasissutissat. Kisitsisit pineqartut 

Naatsorsueqqissaartarfimmit nalilersorneqartarput kiisalu 

Naatsorsueqqissaartarfiup ilinniartitaanermut tunngasunik 

saqqummiuttagaanut tunngaviusarlutik. Kisitsisinut periutsinullu 

tunngatillugu paasissutissat annertunerusut “Ilinniartitaanerit 

piginnaanngortitsisartut”-ni Naatsorsueqqissaartarfiup ukiumoortumik 

saqqummiuttagaani atuarneqarsinnaapput, saqqummersittakkami 

aamma kisitsisitigut paasissutissat annertunerusut takuneqarsinnaapput.  

 

 

 

 

 

 

 

 

 

Inuit ilinniakkamik aallartitsisimasut  

Titartakkami 1-mi 2006-miit 2010-mut ilinniartitaanernik 

piginnaanngortitsisartunik Kalaallit Nunaanni, Danmarkimi nunaniluunniit 

allani ilinniagaqarnersiuteqarluni qasseriarluni aallartittoqarsimanersoq.  

 

  

http://www.kik.gl/
http://www.avalak.gl/


Titartagaq 1 

Ilinniakkamik aallartitsisimasut 

 
 

Inuit ukiup ingerlanerani inuussutissarsionermik ilinniakkamik 

piginnaanngortitsisartunik aallartittut, aallartikkaluarlutik 

uniinnartut naammassisullu  

 

Takutissiaq 1-mi takuneqarsinnaavoq ilinniakkat inuit aallartiffigisimasaat 

ukiumi aallartiffigisimasaanut immikkoortiterlugit. Takussutissiami 

takuneqarsinnaavoq 2006-miit 2010-mut ilinniarnermik aallartitsisimasut 

1.100-niit 1.500-nut amerlisimasut.  

 

Takussutissiaq 1-mi takuneqarsinnaavoq ilinniarlutik naammassisartut 

amerlisimasut kisianni aamma ilinniarnerminnik unitsitsiinnartartut 

amerlisimasut.  

 

Takussutissiaq 1  

Inuussutissarsiornermik ilinniarnermik piginnaanngortitsisartumik aallartittut, 

unitsitsiinnartut aamma naammassisut  
 



Maligiuk: Ilinnialersut, ilinniarnermik unitsitsiinnartut aamma ilinniarlutik naammassisut, ukiup naanerani 
amerlassusaat katitaapput. Taanna pissutaalluni inuk ataaseq naatsorsuiffiusuni arlalinni 
naatsorsorneqarsimasinnaavoq.  

 

Takussutissaq 1-mi takuneqarsinnaavoq sulianut tunngasunik 

tunngavisumik ilinniarfinni, akunnattumik sivisussusilimmik ilinniarfinni 

aamma akunnattumik sivisussusilimmik ilinniarfinni ilinniartut 

amerliartortut.  

 

Ukiup naanerani ilinniarfinni piginnaanngortitsisartuni ilinniartut 

Takussutissiaq 1-mi takuneqarsinnaavoq inuussutissarsiornermik 

ilinniarfinni piginnaanngortitsisartuni ukiup naanerani ilinniartut 2006-

miit 2010-mut amerlingaatiarsimaneri.  

 

Takussutissiaq 1  

Inuussutissarsiornermik ilinniarfinni piginnaanngortitsisartuni 

ilinniarnermik ingerlatsisut 
 

Malugiuk: Ukiup naanerani ilinniarnermik ingerlatsisut naatsorsorneqarsimapput. 

 

Takussutissiaq 1-mi takuneqarsinnaavoq sulianut tunngasunik 

tunngaviusumik ilinniartut amerlanerusut kisianni ilinniarfinni 

ilingerlaqqiffiusuni ilinniartut amerlisimapput.  

 

2006-miit 2010-mut sulianut tunngasunik tunngaviusumik 

ilinniarfinni ilinniartoqarnerusuni ilinniartut  

Takussutissiaq 1-mi sulianut tunngasunik tunngaviusumik ilinniarfiit 

ilinniartoqarnerusut takuneqarsinnaapput. 2010-mi niuernermik 

allaffissornermillu ilinniarnermik ingerlatsisut naammassisimasullu 

amerlanerpaajupput kisianni sanaartornermik ilinnialernerlutik 

qinnuteqartut amerlanerpaajupput. 

 



Takussutissiaq 1 

2006-miit 2010-mut sulianut tunngasunik tunngaviusumik ilinniarfinni 

ilinniartoqarnerusuni ilinniartut 
 

Malugiuk: Ilinniarfiit allat tassaapput imarsiornermik aalisarnermillu ilinniarfik, nunalerinermik aamma 
savaatilinngornianut ilinniarfik, ilusilersuinermik (grafisk) aamma sullissinermik ilinniarfiit 
 

2006-miit 2010-mut akunnattumik sivisussusilimmik ilinniarfinni 

ilinniartoqarnerusuni ilinniartut 

Akunnattumik sivisissusilimmik ilinniarfiit ilinniartoqarnerusut tassaapput 

ilinniarfissuaq aamma perorsaanermik ilinniarfik, peqqissaanermik 

inulerinermillu ilinniaqqiffiusut aamma niuernermik, takornarialerinermik, 

aalisarnermik, imarsiornermik assassorlunilu ilinniarfiiit. 

 

Takussutissiaq 1-mi 2010-mi akunnattumik sivisussusilimmik ilinniarfinni 

ilinniarnermik ingerlatsisut. Ilinniarfiit allat eqqarsaatigalugit 

akunnattumik sivisissusilimmik ilinniarfinni ilinniartut akunnapput. 

 

  



Takussutissiaq 1 

2006-miit 2010-mut akunnattumik sivisussusilimmik ilinniarfinni ilinniartoqarnerusuni 

ilinniartut 
 

Malugiuk: Akunnattumik sivisussusilimmik ilinniarfiit allat ilaatigut tassaapput, inuussutissalerinermik ilinniarfiit, 
teknikkimik ilinniarfiit, aalisakkerinermik ilinniarfiit, sumissusersiorneq, angallanneq, attaveqaqatigiinneq aamma 
eqqumiitsuliorneq, kulturi tusagassiuuserinermillu ilinniarfiit. 

 

2006-miit 2010-mut ilinniarfinni ingerlaqqiffiusuni 

ilinniartoqarnerusuni ilinniartut 

Takussutissiaq 1-mi takuneqarsinnaavoq 2006-miit 2010-mut ilinniarfinni 

ingerlaqqiffiusuni ilinniarnermik ingerlatsisut. Takussutissiami ilinniarfiit 

ingerlaqqiffiusut 2010-mi amerlanernik ilinniartullit takutinneqarput. 

Takussutissiami takuneqarsinnaavoq 2006-miit 2010-mit ilinniartut 

amerlisimasut. 

 

  



Takussutissiaq 1 

2006-miit 2010-mut ilinniarfinni ingerlaqqiffiusuni ilinniartoqarnerusuni ilinniartut 
 

Malugiuk: Ilisimatusarfiit allat tassaapput, kigutilerisunngorniarfiit, teologimik ilisimatusarfik, niuernermik 
ilisimatusarfiit, inuussutissanik tunisassiornermik ilisimatusarfiit, nunalerinermik ilisimatusarfiit, illussanik 
titartaasartutut ilisimatusarfiit, timersornermik ilisimatusarfiit kiisalu ilisimatusarfiit allat mikinerusut. 2010 
ilanngullugu issittumi Ingeniørit ingeniørinngorniarfinnut allanut nalunaarsorsimapput.  

 

 

Malugiuk Issiuttumi Ingeniøritut ilisimatusarfik siullermeerluni immikkut 

nalunaarsuinermi peqataasoq. Siornatigut Issittumi Ingeniøritut 

ilisimatusarfik ingeniøritut ilisimatusarfinni allani 

nalunaarneqartarsimavoq. Tamanna pissutaalluni 

Naatsorsueqqissaartarfimmit aatsaat 2010-mi immikkut Issittumi 

Ingeniøritut ilisimatusartut nalunaarutigineqartalerput. 

Taamaakkaluartorli ilinnialersut, ilinniarnermik unitsitsiinnartut, 

ilinniarlutillu naammassisut nalunaarsorneqarsimapput.  



ANINGAASAQARNEQ  

Aningaasartuutit tamakkerlugit  

Takussutissiaq 1-mi inuussutissarsiornermik ilinniarfinni 

piginnaanngortitsisuni, ilinniarfinni ingerlaqqiffiusuni kiisalu ilinniartut 

najugaqarfiinut ilinniagaqarnersiutinullu 2006-miit 2010-mut 

aningaasartuutit takuneqarsinnaapput.  

 

Najugaqarfinni inuussutissarsiornermik ilinniarfinnut aningaasartuutit 

Namminersornerullutik/Namminersorlutik Oqartussat aamma kommunit 

avittarpaat, init ilinniartitsiviusut, ilinniartitsivinni atortussat, 

allaffissorneq, sulisunut najugaqarfiit kiisalu ilinniartut ineqarfiisa 

ingerlanneqarnerat kommuninit akilerneqartarput.  

 

Inuussutissarsiornermik ilinniarfinnut aningaasartuutit tamakkerlugit, 

Peqqissaanermik Ilinniarfimmut aningaasartuutit ilanngullugit 

takussutissiami takuneqarsinnaapput.  

 

Ilinniartut ineqarfiinut ilinniartut akiliutaat ilanngaatigereerlugit 

aningaasartuutit.  

Takussutissiami aamma takuneqarsinnaapput ilinniagaqarnersiutinut 

aningaasartuutit, ilinniagaqarnersianut ilaatinneqarput Kalaallit 

Nunaanni, Danmarkimi nunanilu allani ilinniarfinni allani ilinniartunut 

immikkut aningaasaliissutit.  

 

Takussutissiaq 1 

Inuussutissarsiornermik ilinniarfinnut piginnaanngortitsisunut aningaasartuutit 
 

Mio. kr. 

Malugiuk: 2011-mi missingersuutit pineqarput. 
Nassuiaatit: 1) Ilinniarfissuaq, Ilisimatusarfik, højskolit, Eqqumiitsuliornermut Ilinniarfik, Peqqissaanermut 
Ilinniarfik. Tusagassiornermik Ilinniarfik, Oqaatsinik Pikkorissarfik Sisimiut, PhD-ngorniarneq Ilisimatuussatut 
ilinniarneq aamma Isumaginninnermi Siunnersortinngorniat Ilinniarfiat (ISI).  
 
Najoqqutaq: Landskarsip naatsorsuutai 

 

2011-mi naatsorsuutit aningaasartuutissatut missingersuutineersuupput, 

kisitsisit ukiuni siulianeersut aningaasanik naatsorsuutineersuupput.  

 



2011-mi kalaallit ilinniarsimassusaat  

2011-mi Naatsorsueqqissaartarfimmit kalaallit ilinniarsimassusaannik 

kisitsisit, ISCED malillugu suliarineqarsimasut 

saqqummersinneqaqqaarput, ISCED FN-imi ilinniartitaanermut 

kulturimullu suliniaqatigiiffiata UNESCO-p ataaniippoq.  

 

Titartagaq 1 

1.januar 2011-mi kalaallit ilinniarsimassusaat  

 
ISCED 2: Meeqqat atuarfiat  
ISCED 3: Piareersaataasumik aallarnisaataasumillu suliamut tunngaviusumik 
ilinniarnerit 
ISCED 4: Naammattusaammik akunnattumik qaffasissusilimmik ilinniarnerit  
ISCED 5: Ingerlaqqiffiusumik ilinniarnertuutut suliamullu tunngaviusumik ilinniarnerit  
ISCED 6: Ilisimatuussatut ilinniarneq Ph.D  
Malugiuk: ISCED Naatsorsueqqissaartarfiup saqqummersitaa 2010-mi 
ilinniartitaaneq pillugu kisitsisitigut paasissutissani annertunerusumik 
Naatsorsueqqissaartarfiup nittartagaani www.stat.gl –imi atuarneqarsinnaapput. 

 

16-ileereersimasut Kalaallit Nunaanni inuusut allattorsimaffianni 

allassimasut tamarmik misissuinermi peqataapput. 

  

Nunanut allanut sanilliussinerit UNESCO-p nittartagaani ”Educational 

Attainment” http://stats.uis.unesco.org –mi atuarneqarsinnaavoq, 

tassunga 2010-mi Naatsorsueqqissaartarfik ilanngussinikuuvoq. 

 

 

http://www.stat.gl/
http://stats.uis.unesco.org/
mailto:stat@stat.gl

